
Larrazkena

Elgar aditurik
Inarak jadanik
Multzoka badatza
Iguzki aldera.
Arbolan ostoa,
Pilpiran egon’ta,
Airean badoa.
Haizeak trumilka,
Nahasiz ufaka,
Ostoak tu biltzen,
Arbolak buluzten.
Ixil, larrazkena,
Hemen dugu jina.

Haize maltzurra

“Beha hor, osto idorrak”
Zioten osto idorrek,
Ikusiz altxaliliak,
Zeruan hegaldatuak.

“Beha hor, altxaliliak !”
Zioten altxaliliek,
Ikusiz osto idorrak,
Haizeak ufan hartuak.

Zorigaitzez...

Ipar-haize hotz maltzurrak,
Zituen kasatzen, trufan,
Alixalili ta ostoak
Gal ziten itsas barnean.

Haize basa

Haize basa hori, aditzen ote duzu ?
Etxeko atean, jo ta jo ari zauku.
Osto idortuak, firurikan dauzkigu

Bort’ondorat bilduak.
Aditzen ote duzu
Etxeko bortari
Haizea kantari ?

Untxi ttikia

Untxi ttikia
Gorde da baratzen
Nun zira kuku kuku ?
Ara baten azpian.
Hiztaria heldu da
Zizpa haundi batekin
Bainan ez du ikusi
Untxiak ara jan du. U !!

Orein kumea

Orein-eme nigarretik
Ezin ixil, penaturik.
Urtxintx batek aditurik
Haitz haundian zagolarik
Dio galde, bihotzetik :
“Pena hori zerengatik ?”
Galdua dut ttipinoa,
Ez da heldu galdegin-ta”

Haize basan zure boza
Berehala galdua da.
Nola adi orein-kumek ?
Harroturik lagun batek
Jostatzen da mulixketan.
Nintzalarik haitz kaskoan
Hur-ezkurren karruxkatzan,
Ikusi dut, ari baitzen,
Jauzi-punpa. Zoin uros zen !

Errespetuz

Hostoak lehertu ditut
Nere zangopetan kraskatu dira
Eta ez zaizkit kexatu
Hostoak lehertu ditut.

Metatuak dira urtetik urtera
Eihartuak,

Lur axal etzanak
Zuhaitzen uzalpertan
Errespetuz lehertu ditut
Eta mamiraino intzirika kraskatu dira
Gainean luze luzea etzan nintzelarik

Atzo eta herenegun eta lehengo urtetan
Zuhaitzen edergailu
Gaur lurrera eroriak
Barreiatuak hedatuak
Lodi-lodia metatuak
Errespetuz lehertzen ditut

Manex EDEROZAINZ|

Hostoa

Hostoa erori da arbolatik
Hostoa lurrean dago
Hostoa ximeldu da
eta hil da.

Arbola nigarrez dago
Aldaxkak nigarrez
O ! Gure hostonoa
Gure hostonoa hil da
Eta denak nigarrez !

Hosto hila

Zer ari zira ene ate aintzinean ?
Ximurtua, busti-bustia.
Zer ari zira ene ate aintzinean ?
Gaixo hostoa, bakartasunean.

Urria

Urria, larria,
Erori da hostoa,
Hostoz bete da herria.
Urria, larria,

Urtu da eguzkia,
Biluztu da haritza.
Urria, larria,
Xoria lo egitera doa.

Haizea dabil
Firin-faran
Zuhaitzak oker
Hostoak hegan
Ateak kriskiti
Ateak kraskata
Kristalak klink
Kristala klank
Haizea eta haizea

Haizea

Xirula eta txanbolin
Haize basa soinulari.
Haren besoetan, arin
Hosto idorra dantzari.

Lano urdina

Lano urdin bat
Hets-zazu begi bat
Lano urdin bat
Amets uros bat.

Ixil - Ixila

Oihan zolan
Arbolako
Hostonoa

Da erortzen
Hain eztiki

Nun doi-doia

Den aditzen

[turriko
Ur garbian
Xori batek
Du edaten
Hain eztiki
Nun doi-doia
Den aditzen.

Besoetan,
Hain eztiki
Nun doi-doia
Den aditzen,
Ama batek
Bere haurra
Du lokartzen.

Sagardoian
Sagar ondo bat.

Sagar ondoan
Sagar bat.

Eta sagarrean
Xilo bat.

Eta xiloan
Erle bat.

